
Kanakanavu tamna kari poiisua “tamu”

“tamu’” kari isi. “esi na Kanakanavu, paira *urupacaun. tumatimana kita
marisusuna “tamu” misee. makacang kita pacapungs, ’esi marisusuna
nguain tamna tamu. nukai ’esi marisusuna mamarang cucumeni. iikita
tamna niurina. noo cumacws’ura Kita katautea tamu tamna cenana cau ia,
ka’anu kita tavara’s munasa marisuusna marangua tamna nganai. tia
masi’uru’uru “tamu” misee, marisusuna cu nguain tamna nganai.

‘una pa cucumeni ’apusikaran sua kari “tamu”. makai “tamu kakangca”
mataa “tamu ’unai”. sua makai i1si 1a, ‘una cu “kamisama’ tamna ’imi. sua
makasia kari ia, paira ‘urupactaan noo ’esi kaisisi. tia matangiri “urupaca
kari makasia. aka masima’a maacaca.

“tamu vunai”. kari ’imi 1s1 1a, vunai tamna ra’ani misee. 'una niaranai
na miana kari makasi, miana sua tamu vunai ia, tuiisua cau tamna capai.
arakukunu Kanakanavu cumacuvursa. *arupacaVara mamanu ‘a’ai,
pakarg’s parurans. iilmua cucumeni vunai, ’apanapa “kurai”

Kiswun. ’inmaamia tamu vunai, ka’anu kurai Kisaan. noo tiain marisusuna ia,
tia masi’uru’uru “tamu’ misee. cau Kanakanavu ’esiin taira matanuSa tamu

vunai. ’apaica niurina ka’anu parakicace nguani. noo aracan curu na to’unaa

cau. ‘una mamarang ’apanapa mara sapi’i karu, ’apu’iara mapuca na
cucumeni to’unaa. pakarian kee makasi, “maraini kasua! suruvaian cau
to’unaa nesi. mukusaa kasu araceni mitavangus”.

‘una pa ucani kari “katatamu” misee. kari isi, niaranai kavangvang na
“tamu”. “esi kaisisi marisingsing. miana sua niurina mita ia, ‘una kisaa
“tinaravai”. tinaravai iisua 'una mamangng, 'una sua aka. monoon na
avara’e namuriungu mamane. cau tamna ’incu ia, ’apaica ’inia arakaranana.
tia musu’ava Na tinaravai iisua parasingsing kitana. iimua noo tiain mukusa
araceni, nukai tia matiananai tatia putukioa. tia mara ucani tanuku pa’ici,
pusutavara na pa’ici tavini ramucu. musu’a#va Cepunge katatamu ’inia.
meesua, tia pa pokarikari parasingsing tamna kari. cucumeni ’una pa
“tamutamua”, “cani tamua”, “tamu vina’s”, “tamu pa’ici’. niaranai
na ‘“tamu” ’urupacuun sua kari isi. “esi na Kanakanavu, cucuru kanganiuan

sua makasia mungka tamna. tia kipatusu kiatuturu,

matimanungu "urupaca ’inia.

